
〈有餘毒。春蚕有餘功。受報乃如此。天理不可窮。　龜肉不可食。蟹螯不中上。龜以殻自𢦤蟹以味見戮。所養殊毅豹。所亡等臧榖。一足致患害。内外〉

〈皆鴆毒。稽康坐才死。霍禹以勢族。樂哉蟹螯中。貯此老龜肉。　江發岷山陽河出崑崙趾。淵源既洪深。浩浩并衆水。東流至渤澥。曲折萬餘里。經山〉

〈無重數。過郡不知幾。海邊有小溪。近出海山裏。未能數里間。已接潮波起。到海雖則同。難與江河比董霜傑先生集書伯脩兄詩尾　覔句尤長五〉

〈字中。只今惟有富清翁。解言泉擣空山練。不减澄江謝眺工。　戯書簡逸詩後。　君詩頗似天韶女。淡抹濃粧惣入時。翻笑岷峨老詞伯。西湖信口〉

〈比西施。　偶成　滿酌東坡桂醑。更甞張翰蒪𦎟。誰羡封俟蟻宂。醉郷中寄餘生。墮甑了忘萬事。枝笻聊伴閑身。乞取五湖風月。搜𡚖吟句清新。〉

〈偶書再用江字韻。　莫厭簡編舒卷借君棐几明䆫。世路休休着脚。溺賢平地濤江。　戯書　客鬢先於蒲柳衰。秋風吹夣到茅茨。難亡情話團〉

〈栾䖏。生怕權門噂沓時。知馬問牛類相凖。棄人用犬猛何爲。紛紛傳舎曾非泰。况覔檳榔欲諱飢。　借東湖先生寄養直韻書淵明蘇公詩後。　元〉

〈亮東坡百世師。人間夣事付癡兒。聞風遥酹一樽酒。擊節頻歌五字詩。清矣歛裳彭澤夜。悠然飽飯惠州時。誰言出䖏非同道。丘壑胷中兩崛奇〉

〈書少鼎秣陵詩卷。　勝處由來富秣陵。眼中領略句中新。孤桐朗玉有天律。明月清風無俗塵。今代主盟眞戯我。平生作語豈驚人。碧雲暮合關心〉

〈事。儻復跫然寂寞濵鄧栟櫚先生集無題　風行水上偶成文。暖入園林自在春。換國雖工非我有。嘔心得句爲誰珍。三生戒老詩堪𥁞。千古長庚〉

〈筆有神。不可臨風嘆奔逸。簞瓢一笑舜何人。曹勛松隱集雜詩　方塘倒影青天净。幽徑苔生緑䕃濃。春去得閑觀物化。吹凉醒睡喜支笻。　孤山〉

〈不復訪林逋。杖策東風踏碧蕪。九里蒼雲行曉徑。四圍碧玉照晴湖。　雲際翻風斷鴈斜。城陰日暮噪捿鴉。春容落景寒猶嫩。望盡遥天數縷霞。〉

〈水兼天冷暮雲驚風脱葉靜逾聞蒲團宴坐都無事。只有山壚供夕熏。幽棲眞在赤城隈。桂月蘿。雲冷斗臺。㨬鶴定能知我意。移文未怨晚𡚖來。〉

〈景陽未下水雲郷。梅影摇寒月一䆫。歌枕夣能𡚖故隱。滿㠶煙雨渡濤江。春事怱怱秪可驚。暄和喜試曉衣輕。梅花爛熳渾。如雪。只恐風生墮〉

〈玉英。　欣欣花木遞香紅。雲散天容靜碧空。恰是韶華濃似酒。柳絲澹蕩杏花風。　從來甚愛水雲居。投老安閑且自如。瀹茗。焚香方外反。白灰紅〉


〈火養丹壚。　臘後暄和若夏初。梅花催暖不容踈。從來准擬連旬賞。數月能忙雪不如。　曉天梅潤喜追凉。湖上夷悠。興自長。清耳要聞蒲𥟑雨。拏〉

